საქართველოში ფსიქიკური ჯანმრთელობის რეფორმის მხარდაჭერის მიზნით, ფსიქიატრიული დაწესებულებების ინფრასტრუქტურის გაუმჯობესების პროექტის განხორციელების მიზნით შექმნილი უწყებათაშორისო 
საკოორდინაციო ჯგუფის სხდომა

2020 წლის 19 აგვისტო, 16:00 სთ.
დღის წესრიგი

სხდომის ხელმძღვანელი: გიორგი წოწკოლაური - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე.

მომხსენებელი: თინათინ ხარძიანი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ადმინისტრაციის უფროსის მოვალეობის შემსრულებელი.

შეხვედრის მიზანი:

ჩინეთის სახალხო რესპუბლიკის მთავრობის მიერ გამოყოფილი საგრანტო დახმარების ფარგლებში (94.11 მილიონ ჩინურ იუანი/13.5 მლნ დოლარი), თელავსა და სენაკში ფსიქიკური ჯანმრთელობის ცენტრის (30 საწოლიანი) მშენებლობის მიზნით გასაფორმებელი პროექტის განხორციელების შეთანხმების განხილვა, მხარეთა ვალდებულებების იდენტიფიცირება და გასატარებელ ღონისძიებებთან დაკავშირებული დეტალების დაზუსტება.

საგრანტო პროექტის განხორციელების შეთანხმება ეფუძნება 2018 წლის 1 ნოემბერს ჩინეთისა და საქართველოს მთავრობებს შორის გაფორმებული ნოტების გაცვლის გზით შეთანხმებას, რომლის რატიფიცირება საქართველოს პარლამენტის მიერ განხორციელდა 2018 წლის 5 სექტემბერს.

პროექტის განხორციელების შეთანხმებით გათვალისწინებული ქართული მხარის ძირითადი ვალდებულებები:

· პროექტის კვლევა და დიზაინის შემუშავება ჩინეთის დიზაინის კოდებისა და ტექნიკური სტანდარტების შესაბამისად, ასევე ადგილობრიცი პრაქტიკის გათვალისწინებით.
· თელავსა და სენაკში შესაბამისი წარმომადგენლის გამოყოფა, რომელიც უზრუნველყოფს შეთანხმებით ნაკისრი ვალდებულებების შესრულებას. 
· პროექტში მონაწილე ჩინელი პერსონალის დახმარება საქართველოს ვიზის, ასევე სამუშაო და საცხოვრებელი ნებართვის მიღებასთან დაკავშირებით. 
· გარემოს ზემოქმედების შეფასების ჩატარება, საჭიროების შემთხვევაში.  
· მმართველი და ტექნიკური მომსახურების პერსონალის გამოყოფა, სამუშაო ადგილზე ტრენინგის ჩატარებისა და დანადგარების მუშაობის გაცნობის მიზნით.
· მიწით სარგებლობაზე ნებართვის გაცემის პროცედურების დასრულება (მიწის ნაკვეთი გამოყოფილია თელავსა და სენაკში და გადაცემულია სამინისტროს სარგებლობაში. თელავის შემთხვევაში დასრულებულია პროცედურები/გამოცემულია მერის ბრძანება მიწის ნაკვეთის სამშენებლოდ გამოყენებასთან დაკავშირებით, ხოლო სენაკის შემთხვევაში მიწის ნაკვეთი გამოყოფილია თუმცა არ გვაქვს მერის ბრძანება, სენაკის მიწათსარგებლობის რეგულირების გეგმის არ არსებობის გამო). 
· სამშენებლო მოედანთან ახლოს დროებითი საცხოვრებელი შენობისა და სასაწყობე ნაგებობის განთავსებისთვის მიწის გამოყოფა.
· სამშენებლო მოედანთან  ახლოს თავისუფალი ადგილის გამოყოფა ამოღებული და უკუჩაყრის მიწის განთავსების მიზნით.
· კარიერის გამოყოფა პროექტის სამშენებლო მოედანთან ახლოს.
· სამშენებლო ტერიტორიაზე მცხოვრები მოსახლეობის გაყვანა, მიწისზედა და მიწისქვეშა ნაგებობების აღებას და დაბრკოლებების (შენობები, ხეები,  მილსადენები) მოხსნა. 
· სამშენებლო მოედანზე, წითელ ხაზებში GPS-ით წერტილოვანი მონიშვნების გაკეთება.
· წითელი ხაზის საზღვართან მონიშნულ ტერიტორიაზე დროებითი სარგებლობისთვის წყლის მილსადენის დაერთება, ელექტროენერგიისა და სატელეკომუნიკაციო ქსელებით უზრუნველყოფა (დროებითი სარგებლობისთვის კომუნალური ხარჯები ანაზღაურდება ჩინეთის მხარის მიერ).
· მუდმივი გზების, წყალმომარაგებისა და სადრენაჟე ხაზების, ელექტროენერგიის მიწოდების ხაზების, სატელევიზიო და საკომუნიკაციო ქსელების დაკავშირება სამშენებლო მოედნის წითელი ხაზებში მოქცეულ ტერიტორიასთან. 
· წითელი ხაზების ფარგლებში არსებული ტერიტორიის გამწვანება პროექტის დასრულების თარიღისთვის.
· პროექტისთვის საჭირო მანქანა–დანადგარების, აღჭურვილობის, მასალის და ჩინელი ინჟინრებისა და ტექნიკური პერსონალის საყოფაცხოვრებო ნივთების განბაჟებასა და შემოტანასთან დაკავშირებული  ფორმალობების მოგვარება, ასევე საშემოსავლო, საბაჟო და სხვა გადასახადებისა და მოსაკრებლებისგან გათავისუფლება. 
· საქონლის განბაჟებასა და საქონლის შიდა ტრანსპორტირების მიზნით შესაბამისი პირის გამოყოფა.
· დროებითი სათვალთვალო კამერების დამონტაჟებაზე ნებართვის გაცემა. 
· სათანადო რაოდენობის უსაფრთხოების თანამშრომლების გამოყოფა.
· უბედური შემთხვევის, საწარმოო ტრამვის ან გარდაცვალების დროს დახმარების გაწევა/დაკვალიანება. 

